
e rite tonu ta matou hokihoki ki te take o Pirongia maunga, ki te tutungi i te ahi ka i Parekireki

Marae. Ia wa ka hoki matou ki ténei o nga marae, ka hikaka taku ngakau, i te mea, ko taku mahi

i reira, he tiaki ahi. Ao noa, po noa, ko au te kaiwhakatutungi i te ahi o te kauta, kei kewa. Ko te
ahi o te kauta o Piirekireki marae, he ahi nui, he ahi kaita. E ono tangata pea ka uru ki te rua o te ahi nei.
NGO reira, ko taku mabhi i te ra, he kohi rakau i waho, he tapahi wahie, he whakamaroke and hoki i te
wahie, ina makd i te ua. I nga pd, kia hoki ra and te iwi ki te moe, ko taku, he noho ki roto i te kauta me
te tutungi ahi, kia wera tonu ai te wai mo apopo. Kei pohéhé mai, he mahi mokemoke ténei! Ehara! la
PO, ka noho mai aku kuia ki taku taha ki te pahupahu. He nui nga akoranga me nga matauranga i tuku
iho mai ki a au i roto i t€ra kauta, i te taha o téra ahi. Me uaua ka kitea t€nei momo ahi kaita i nga marae
i €nei ra. Kaore e whakaaengia ana e nga ture Pakeha nga ahi kaita, pénei nei te rahi, i roto 1 nga kauta o
nga marae; ‘Health and Safety Standards’ta ratou 1 whakatau ai. NO reira, i karangangia e taku papa
tetehi hui ki te marae kia wanangahia te whakahoutanga o to matou kauta. No taku rongotanga ake 1 te
kaupapa o ténei hui, ka tangi taku ngakau ki to matou kauta. No reira, i whakarite ahau kia haere i tana
taha.

NG to maua taenga atu ki te marae, hangai pti taku haere ki te kauta ki whakarite i te ahi. Ka puta ahau ki
waho ki te kohikohi wahie, katahi ka tahuna e au te ahi. Ka tae tac katoa mai ngd matou whanaunga no
roto mai o te Rohe Potaec 0 Maniapoto. I a au e tutungi ana i te ahi, ka puta mai aku kuia, a Nanny Miro,
a Nanny Titi, a Nanny Huia ratou ko Nanny Makere. Ko Nanny Makere te potiki o ténei tokowha, 90
tau tana pakeke. He kuia hiimarie, he kuia ngakau mahaki. E kore rawa e puta mai i tana waha he kupu
haku, he kupu kowhete ranei. Engari ano a Nanny Titi, 95 tau tana pakeke, a, ko ia te kuia mo te kowhete
me te whakaparahako. Heoi, haunga ténei momo 0na, he nui tonu tana aroha ki ana mokopuna. NG te
taitokerau a Nanny Titi, no Ngati Hine. I moe ia i t6 matou koroua, i a Koro Bumpy, no reira, ahakoa
tona Ngati Hinetanga, kua roa ia e noho ana i waenga i a Maniapoto. Ko Nanny Miro te kaumatua, 99
tau tana pakeke, a, kei te whakatata mai tana kotahi rau tau i ténei tau tonu. NGO reira, ko t&tehi atu o nga
kaupapa o te hui, ko te whakarite mo tana hurirautau ki Purekireki nei. Ko Nanny Huia te karaitiana. E
93 tau tana pakeke. He nui tana whakapono ki te Atua me te Paipera Tapu. Ki te kore a Nanny Huia, kua
riro katoa pea aku kuia i nga ringa o te réwera, nd te mea, ko €nei kuia oku, he kino ké mo te pati. Kaore
i tua atu i nga kuia nei. Ko ta Nanny Miro, he inu wihiki. Ina puta pai te patara Johnny Walker Black
Label, kua riro a Nanny Miro, a, kaore i kitea mo te roanga ake o te pd. Ko Nanny Titi, koia kei a ia mo
te petipeti kari. E mohiotia ana e ia nga kému katoa, engari ko tana tino, ko te 500. Ki te ttmatahia e Nan
ténei kému, kua mohio te tangata, e hoki pohara atu ana ia ki te kainga! Kaore a Nanny Huia raua ko
Nanny Makere e inu me te puirei kari, engari he toa a Nanny Huia ki te whakatangitangi ukulele; a Nanny
Makere ki te whakakori pline. Ahakoa te hanga anahera o Nanny Huia, ina puta mai tana ukulele, kua
puta mai and hoki nga waiata ngahau a te Maori; ara, “She s got strings on her temotemo like a banjo,”
a, me t€ra atu and, “Ka paku te teke, ka piki te puku, ka palei vu”! E hia k& nei nga waiata paruparu
pénei a Nanny Huia.

A kati, 1 tenei po, 1 kuhu mai aku kuia ki te kauta. Kua mutu te kai o te po, kua mutu te whakapaipai
wharekai, no reira kua noho mai aku kuia ki te koni ahi me te pahupahu. Ka noho a Nanny Miro ki te
taha o te ahi ki te momi i tana paipa. Ko Nanny Titi, Nanny Huia ratou ko Nanny Makere i noho mai i
tana taha. Ka heria atu e au he tépu ki mua i a ratou, ka whakaritea he kapu t1, kia pai ai ta ratou noho.
Ka mea mai a Nanny Miro;

“E Rau, karekau ana he wihiki i td peke? Mohio ana ahau he patara wihiki tahau na!”

“Kao e kui, karekau aku wihiki i te pd nei. I mea mai te takuta me mutu t5 inu wihiki. He kino rawa nd
to mate huka” - taku whakautu.

“Hei aha maku taku mate huka. He pirangi k& noku te mate wihiki!” - ta Nanny Miro.

“E mara, hei aha maku te mate wihiki! I kite koe i a Hone i te po nei? He mate tane k& noku hehehe” - ta
Nanny Titi.

“A Hone wai? Te tamaiti a Rahera?” - te patai a Nanny Huia.
“Kao e mara, te pouaru a Rawinia. Neke atu i te kotahi tau a Rawinia e ngaro ana. NO reira kua wetekina
¢ Hone nga kakahu taratara o mate. Horekau koe i kite 1 a ia? Haramai, haramai ana t&tahi ahua, yes by

golly gosh” - ta Nanny Titi whakamarama.

“E k1 e k1! E mea mai ana koe, kei te kimi ipo koe? Ahakoa 95 tau to pakeke, kei te hiakai tonu to
ngeru?” - te patai a Nanny Huia.

“Marika yes! Ahakoa 20, 50, 95 tau ranei. Horekau taku ngeru e ngata kia mate ra ano taku tinana!” - te
k1 a Nanny Titi.

“E hika! Kia tiipato, ki te whangaia t6 ngeru, kei whati td hope!” - te whakautu a Nanny Huia.

Ka pakaru mai te kata i a matou katoa. Katahi ka ngiha mai and te paipa a Nanny Miro. He tohu ténei,
kua tau te noho a nga kuia nei. Kaore ratou mo te hoki moata ki te moe.

Ka ttmata a Nanny Titi.

“E mara, i téra tau, i te ‘date’ ahau i tétahi korok& na n6 Ruatoki. Koinei te kupu a taku mokopuna. Kihai
au 1 mohio he aha te tikanga o ténei mea te ‘date’. NO reira ka hakamarama mai taku mokopuna 1 te
‘safe sex’ me te ‘contraception’. Aish e mara! Kua mutu noa atu taku hakahanau tamariki, hei aha hoki
te potae maku, pai noa iho te haere maori mai.” Ka puku kata matou katoa ki nga korero a Nanny Titi.
Ka mea atu ahau,

“Nan, he aha koe 1 kore ai 1 whakahoki mai t6 koroké na ki te marae nei?”

Ka mea mai a Nanny Titi,

“N0 te mea girl, horekau te korokg na i ata hakarongo mai. Horekau i hakarongo ki aku tohutohu, ki taku
reo. Horekau pea ia i mohio ki taku reo o Ngati Hine. He reo and k& t6 matou o te Nota!”

“E mea ana koe nan!” - taku whakautu.

“Ae, n0 reira, horekau te koroké na i ata hakarongo mai, ka mekea nga taringa yes! By golly gosh!” - ta
Nanny Titi. Ka pakaru and mai te kata i a matou.

Ka tahuri a Nanny Titi ki a Nanny Miro. “Me koe e Miro? Kua roa koe e noho pouaru ana. No te matenga
o t0 hoa, horekau au 1 kite 1 a koe me tétahi atu tane?”

Ka momi a Nanny Miro i tana paipa, me te ata whakaaro. Penei au kaore ia mo te whakautu. Katahi ka
tangohia e Nan tana paipa, ka ki;

“Me pono aku korero ki a koutou. NO te matenga o taku hoa, kaore au i pirangi ki t&tehi atu. Ko taku
Rewi, taku ao. Kaore i ko atu, kaore i ko mai. Heoi, i pa mai te ongeonge ki taku ngakau, te makariri
ki taku tinana. N3, ka ttitaki ahau i t€tehi kuia nd Ngati Kahungunu. He ataahua te kuia nei. He wairua
mahaki tona. NO reira, i whakaipoipo maua.”

Ka tumeke katoa matou. Ka taka taku kapu, ka maringi taku t11 te papa. I taka te kauae o Nanny Titi. [ te
pukana nga whatu o Nanny Huia, and nei he rama waka i te po. Engari a Nanny Makere, i te tiro pdauau
atu. Kaore he kupu; kaore he oro; kaore he paku aha i puta i a matou. Ko Nanny Titi te tuatahi;

“E mara, ¢ mea ana koe, kua huri koe ki te kai ngeru?”

Ka whakautu a Nanny Miro “Ae e ruhi, he ngeru taku kai! Toru tekau tau ki muri i mate taku Rewi. Pénei
au ka mate ano hoki au i te korenga ona. I te to te ra ki runga i a au, engari no taku tutakitanga i a Mere,
me taku tahuritanga ki te kai ngeru, kua ao mai and te ra. Taku whakapae, koia na te take, kua tata eke

ahau ki te kotahi rau tau!”

“E ki e k1! E mea mai ana koe, ko te kai ngeru te take i ora ai koe mo te kotahi rau tau?” - te patai a
Nanny Titi.

“E mea ana koe e kui!”- te whakautu a Nanny Miro. Ka hoki ano ia ki te momi paipa.

“Hei aha hoki korua! Ko te oranga o te tangata kei nga ringaringa o te Atua. Kaore he paku aha ka
riwha i te kai ngeru!” Te tohe a Nanny Huia.

Ao ake i te ata, 1 te whakaaro tonu ahau md Nanny Miro me ana korero inapd. Ka puta ahau ki waho
ki te kimi wahie mo te ahi kia mahana ai te wai. No taku hokinga mai ki roto i te kauta, i reira k€ a
Nanny Makere. He huruhuru i te papa; he naihi i te kauta; he toto i runga i te naihi. I te tunu kai a Nanny
Makere. Kaore i nui nga korero me nga patai i puta i a ia inapd ra. He kuia himarie, he kuia noho mii i
te nuinga o te wa. Ko tana he noho, he whakarongo, he mabhi i te mahi. He tino nui taku aroha mod Nanny
Makere, a, koia taku tino. Ka kite mai ia i a au;

“Morena kotiro! Péwhea ana koe i t€nei ata ataahua?”

“Pai ana Nan, me koe?”

“Ka nui taku ora. I tino au taku moe. I te ata whakaaro ahau ki nga kupu i puta i a Miro inapd mo tana
oranga. Kua ahua roa nei ahau e awangawanga ana mo toku ake oranga. He tino pirangi noku, kia eke
ki te kotahi rau tau péra i a ia. I te tino whakamtharo ahau ki a ia inap5”

“Aaaae, me au tahi Nan, i tino tumeke ahau ki ana korero”

“Ae, tika tau!”

“Nan, kei te aha koe? Kei te tunu parakuihi?”

‘GAe”

“He aha kei roto 1 te kohua?”

“He ngeru!”

